К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса республиканскӧй сьӧмкудлӧн
ӧтувъя тшӧт вылӧ сьӧм колясъяс кыскан да
кыскӧм сьӧм бергӧдан пӧрадок вынсьӧдӧм йылысь 
Россия Федерацияса сьӧмкуд кодекслӧн 2361 статья серти Коми Республикаса Веськӧдлан котыр шуис:
1. Вынсьӧдны Коми Республикаса республиканскӧй сьӧмкудлӧн ӧтувъя тшӧт вылӧ сьӧм колясъяс кыскан да кыскӧм сьӧм бергӧдан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь сьӧмкуд, финансӧвӧй политика да вот юалӧмъяс серти уджсӧ.
3. Тайӧ шуӧмыс вынсялӧ 2021 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысьлысь –
Коми Республикаса сьӧм овмӧс министрлысь
могъяс олӧмӧ пӧртысь 






         Г. Рубцова
Сыктывкар 
2020 вося йирым тӧлысь 26 лун 
528 №
ВЫНСЬӦДӦМА
Коми Республикаса Веськӧдлан котырлӧн
2020 во йирым тӧлысь 26 лунся 528 №-а шуӧмӧн
(содтӧд)
Коми Республикаса республиканскӧй сьӧмкудлӧн ӧтувъя тшӧт вылӧ
сьӧм колясъяс кыскан да кыскӧм сьӧм бергӧдан
ПӦРАДОК
1. Тайӧ Пӧрадокыс урчитӧ казначейскӧй тшӧтъяс вылысь Коми Республикаса республиканскӧй сьӧмкудлӧн ӧтувъя тшӧт вылӧ сьӧм колясъяс кыскан да казначейскӧй тшӧтъяс вылӧ, кутшӧмъяс вылысь сійӧс водзджык вӧлі вуджӧдӧма, сійӧс бергӧдан ӧтувъя положениеяссӧ, условиеяссӧ да пӧрадоксӧ.
2. Коми Республикаса сьӧм овмӧс министерство (водзӧ – Министерство) кыскӧ сьӧм колясъяссӧ Коми Республикаса республиканскӧй сьӧмкудлӧн ӧтувъя тшӧт вылӧ:
1) Коми Республикаса казённӧй учреждениеяслы недыр кад кежлӧ вӧдитчӧм вылӧ воысь сьӧмӧн операцияяс збыльмӧдӧм да петкӧдлӧм могысь казначейскӧй тшӧт вылын (03222643870000000700 №) сьӧм тшӧт весьтӧ;
2) Коми Республикаса сьӧмкуд да асшӧрлуна учреждениеяслӧн сьӧмӧн операцияяс збыльмӧдӧм да петкӧдлӧм могысь казначейскӧй тшӧт вылын (03224643870000000700 №) сьӧм тшӧт весьтӧ;
3) юридическӧй кывкутысьяслӧн, кодъяс оз лоны сьӧмкуд процессын участвуйтысьясӧн, сьӧмкуд да асшӧрлуна учреждениеясӧн, сьӧмӧн операцияяс збыльмӧдӧм да петкӧдлӧм могысь казначейскӧй тшӧт вылын (03225643870000000700 №) сьӧм тшӧт весьтӧ;
4) сьӧмкудйысь ӧтдор канму фонд сьӧмкудъяслӧн казначейскӧй тшӧтъяс вылын (03272643870000090700, 03271643870000090700 №) сьӧм тшӧт весьтӧ, кутшӧмъясӧс восьтӧма сьӧмкудйысь ӧтдор мутас канму фондӧн веськӧдлан органлы.
3. Министерство бергӧдӧ Коми Республикаса республиканскӧй сьӧмкудлӧн ӧтувъя тшӧт вылысь сьӧмсӧ казначейскӧй тшӧтъяс вылӧ, кутшӧмъясӧс индӧма тайӧ Пӧрадоклӧн 2 пунктса 1 – 4 пунктувъясын (водзӧ − казначейскӧй тшӧтъяс), кутшӧмъяс вылысь сійӧс водзджык вӧлі вуджӧдӧма.
4. Федеральнӧй казначействолӧн Коми Республикаын веськӧдланін (водзӧ – Веськӧдланін) быд лун ӧнія уджалан лунлӧн 15 час 30 минут вылӧ (лунъясӧ, кутшӧмъяс веськыда мунӧны шойччан да уджавтӧм праздничнӧй лунъяс водзын, − 14 час 30 минут вылӧ) арталӧ сьӧм мындасӧ, мыйта колӧ вуджӧдны казначейскӧй тшӧтъяс вылысь Коми Республикаса республиканскӧй сьӧмкудлӧн ӧтувъя тшӧт вылӧ, лӧсялана казначейскӧй тшӧт вылын сьӧм коляс вылӧ мыджсьӧмӧн, кутшӧмӧс чинтӧны сьӧм мында вылӧ, мыйта колӧ казначейскӧй мынтысьӧмъяс вӧчӧм могысь, кутшӧмъясӧс казначейскӧй мынтысьӧмъяслӧн системаын лӧсялана веськыд участвуйтысьяс сетӧмаӧсь индӧм казначейскӧй тшӧт вылысь мынтӧмъяс збыльмӧдӧм могысь, найӧс сетан лун бӧрын мунысь уджалан лунысь оз сёрджык.
5. Сэк, кор лӧсялана казначейскӧй тшӧт вылын сьӧм колясыс вевтыртӧ сьӧм мындасӧ, мыйта колӧ казначейскӧй мынтысьӧмъяс вӧчӧм могысь, Веськӧдланін ӧнія уджалан лунлӧн 15 час 45 минутӧдз кадколастӧ (лунъясӧ, кутшӧмъяс веськыда мунӧны шойччан да уджавтӧм праздничнӧй лунъяс водзын, − 14 час 45 минут вылӧ) электроннӧя ыстӧ индӧм юӧрсӧ Министерствоӧ электроннӧй кырымпас средствоясӧн вӧдитчӧмӧн.
6. Министерство артмӧдӧ да сетӧ Веськӧдланінӧ казначейскӧй тшӧтъяс вылысь Коми Республикаса республиканскӧй сьӧмкудлӧн ӧтувъя тшӧт вылӧ казначейскӧй мынтысьӧмъяс вӧчӧм йылысь тшӧктӧмъяссӧ ӧнія уджалан лунлӧн 16 часысь оз сёрджык кадколастӧ (лунъясӧ, кутшӧмъяс веськыда мунӧны шойччан да уджавтӧм праздничнӧй лунъяс водзын, − 15 часӧдз).
7. Министерство дугӧдӧ вуджӧдны казначейскӧй тшӧтъяс вылысь Коми Республикаса республиканскӧй сьӧмкудлӧн ӧтувъя тшӧт вылӧ сьӧм колясъяссӧ ӧнія финансӧвӧй во помасьтӧдз витӧд уджалан лунысь оз сёрджык.
8. Сэк, кор Коми Республикаӧс пыртӧма Россия Федерацияса субъектъяслӧн лыддьӧгӧ, кодъяслӧн сьӧмкудъясын федеральнӧй сьӧмкудйысь сьӧмкудкостса трансфертъяслӧн арталан пайыс (субвенцияяс кындзи) бӧръя куим отчётнӧй финансӧвӧй воысь кык во чӧжӧн эз вевтыртлы Россия Федерацияса субъектлӧн ӧтувтӧм сьӧмкудйын ас чӧжӧс йӧрышлысь 20 прӧчентсӧ, сьӧм колясъяссӧ вуджӧдӧны казначейскӧй тшӧтъяс вылысь Коми Республикаса республиканскӧй сьӧмкудлӧн ӧтувъя тшӧт вылӧ ӧнія финансӧвӧй во чӧжӧн да дугӧдӧны ӧнія финансӧвӧй во помасьтӧдз мӧд уджалан лунысь оз сёрджык.
9. Веськӧдланін быд лун ӧнія уджалан лунлӧн 15 час 30 минут вылӧ (лунъясӧ, кутшӧмъяс веськыда мунӧны шойччан да уджавтӧм праздничнӧй лунъяс водзын, − 14 час 30 минут вылӧ) арталӧ сьӧм мындасӧ, мыйта колӧ бергӧдны Коми Республикаса республиканскӧй сьӧмкудлӧн ӧтувъя тшӧт вылысь казначейскӧй тшӧтъяс вылӧ, лӧсялана казначейскӧй тшӧт вылын сьӧм коляс вылӧ мыджсьӧмӧн, кутшӧмӧс чинтӧма сьӧм мында вылӧ, мыйта колӧ казначейскӧй мынтысьӧмъяс вӧчӧм могысь, кутшӧмъясӧс казначейскӧй мынтысьӧмъяслӧн системаын лӧсялана веськыд участвуйтысьяс сетӧмаӧсь индӧм казначейскӧй тшӧт вылысь мынтӧмъяс збыльмӧдӧм могысь, найӧс сетан лун бӧрын мунысь уджалан лунысь оз сёрджык.
10. Сэк, кор лӧсялана казначейскӧй тшӧт вылын сьӧм колясыс этшаджык сьӧм мындаысь, мыйта колӧ казначейскӧй мынтысьӧмъяс вӧчӧм могысь, Веськӧдланін ӧнія уджалан лунлӧн 15 час 45 минутӧдз кадколастӧ (лунъясӧ, кутшӧмъяс веськыда мунӧны шойччан да уджавтӧм праздничнӧй лунъяс водзын, − 14 час 45 минут вылӧ) электроннӧя ыстӧ индӧм юӧрсӧ Министерствоӧ электроннӧй кырымпас средствоясӧн вӧдитчӧмӧн.
11. Министерство артмӧдӧ да сетӧ Веськӧдланінӧ казначейскӧй тшӧтъяс вылӧ Коми Республикаса республиканскӧй сьӧмкудлӧн ӧтувъя тшӧт вылысь казначейскӧй мынтысьӧмъяс вӧчӧм йылысь тшӧктӧмъяссӧ ӧнія уджалан лунлӧн 16 часысь оз сёрджык кадколастӧ (лунъясӧ, кутшӧмъяс веськыда мунӧны шойччан да уджавтӧм праздничнӧй лунъяс водзын, − 15 часӧдз).
12. Министерство (тайӧ Пӧрадоклӧн 13 пунктын индӧм случай кындзи) бергӧдӧ Коми Республикаса республиканскӧй сьӧмкудлӧн ӧтувъя тшӧт вылӧ кыскӧм сьӧмсӧ казначейскӧй тшӧтъяс вылӧ, кутшӧмъяс вылысь сійӧс водзджык вӧлі вуджӧдӧма, сы лыдын кыскӧм сьӧм тшӧт весьтӧ операцияяс нуӧдӧм могысь, индӧм сьӧм босьтысьяслысь тшӧктӧмъяссӧ олӧмӧ пӧртӧм вылӧ босьтан лун бӧрын мунысь мӧд уджалан лунысь оз сёрджык, а сідзжӧ ӧнія финансӧвӧй во помасигӧн, но ӧнія финансӧвӧй волӧн бӧръя уджалан лунысь оз сёрджык.
13. Сэк, кор Коми Республикаса республиканскӧй сьӧмкудйын федеральнӧй сьӧмкудйысь сьӧмкудкостса трансфертъяслӧн арталан пайыс (субвенцияяс кындзи) бӧръя куим отчётнӧй финансӧвӧй воысь кык во чӧжӧн эз вевтыртлы Коми Республикаса ӧтувтӧм сьӧмкудйын ас чӧжӧс йӧрышлысь 20 прӧчентсӧ, Министерство бергӧдӧ Коми Республикаса республиканскӧй сьӧмкудлӧн ӧтувъя тшӧт вылӧ кыскӧм сьӧмсӧ казначейскӧй тшӧтъяс вылӧ, кутшӧмъяс вылысь сійӧс водзджык вӧлі вуджӧдӧма, сы лыдын кыскӧм сьӧм тшӧт весьтӧ операцияяс нуӧдӧм могысь, индӧм сьӧм босьтысьяслысь тшӧктӧмъяссӧ олӧмӧ пӧртӧм вылӧ босьтан лун бӧрын мунысь мӧд уджалан лунысь оз сёрджык.
14. Коми Республикаса республиканскӧй сьӧмкудлӧн ӧтувъя тшӧт вылысь лӧсялана казначейскӧй тшӧтъяс вылӧ сьӧмсӧ вуджӧдӧны сы мындаын, мыйта оз вевтырт Коми Республикаса республиканскӧй сьӧмкудлӧн ӧтувъя тшӧт вылӧ казначейскӧй тшӧт вылысь воӧм сьӧм йӧрыш да ӧнія финансӧвӧй во чӧжӧн Коми Республикаса республиканскӧй сьӧмкудлӧн ӧтувъя тшӧт вылысь казначейскӧй тшӧт вылӧ вуджӧдӧм сьӧм йӧрыш костын коляссӧ.
